
Le livre des serfs de Marmoutier, Nr. 20
Nosse debebitis, si qui eritis posteri nostri Majoris scilicet hujus habitatores Monasterii
Sancti Martini, hominem quendam de Sancto Ylario de Gravella, nomine Rainaldum, suae
actenus potestatis et liberum sponte propria servum devenisse Sancti Martini et nostrum,
agentibus nunc nobis sub regimine domni abbatis Alberti, anno ab incarnatione Domini
millesimo LXo Io; ita scilicet ut, et vivens nobis ubicunque jusserimus serviat, et moriens
quicquid habuerit derelinquat. Itaque capitalicum suum, hoc est denarios IIIIor, ex more
sibi supra caput posuit, quos inde domnus Fulco noster hoc tempore prior accepit. Testibus
istis: Bruningo monacho, Rotberto cellarario, Nihardo coquo, Giraldo coquo, Bernardo
coquo, Haimone coquo.


